
ZERUKO ARGIA

BETIKOC LELCGA

Ohean gaixorik dagoen aitona xaharrak bezainbeste inork ez
du bere bizirik ixtimatzen. Bizia arriskuan daukanak maite du
bizia.

Horixe berbera gertatzen zaio Euskal Ierriaren Lizia maite
duen euskaldunari ere. Hiltzear dagoenak dio beldurrik haundiena
heriotzari.

Izan ohi dira hiltzera doazenik jabetzen ez diren gaixoak. Ba-
dira Herriaren bizi beharraz eta nahiaz ohartzen ez diren eus-
kaldunak. Irri eta ixeka egiten diote Herriaren biziaz kezkatzen
eta arduratzen direnei. Aberaskumeen denbora pasake joias txoro
bat iruditzen zaie Herriaren bizia maitatzea.

Guretzat, berriz, pozkarria da euskaltasunaren berpizte hau.
Ugaltzen ari dira eta sendotzen Ikastolak. Gero eta euskal idazle
hobeak, trebeagoak eta joriagoak sortzen ari dira. Euskal Herriak
behin ere ezagutu ez duen mailara iritxi dira zenbait aldizkari eta
argitaldari. Bertsolaritzak eta abeslaritzak ere ez du ezagutu ho-
nclako egoerarik.

Behin ere ez bezala ugaldu dira kultur mintegiak, kultur asteak,
udako euskal unibertsidadeak, jaialdiak, bertso saioak eta abar.
Asko euskaldundu dira herrietako jaiak berak ere. Ez ditzakegu
aipatu gabe utz, arlo honetan, Donostiako eta Loiolako herri-irra-
tiak.

Pozkarria izan da guretzat euskal udalekuak gertutik ezagutzea.
Badago lana latz egin duen jenderik hoiek aurrera ateratzeko.
Euskara eta euskal gaiak hobeto ikasteko aukera izan dute mila
eta bostehunen bat haur euskaldunek, aurtengo udan bertan.

Inoiz ez bezala sartu da euskal alorrean jende ikasia. “Euskal-
dun asko, bere hizkuntzagatik lotsatu ohi zen, eta euskera kultur
bidetzat hartzea burutik ere ez zitzaion pasatzen...” “Egunotan
kontzientzia berri bat esnatzen hasi da, gazte intelektualen artean.
Baina abiada hau gal ez dadin, euskal kultur inguru indartsu bat
sorrerazi behar da, gure herriaren kulturadun guztiak bereganatzen
ahal dituena”, dio Karlos Santamariak ale honetan bertan.

Asko egin da ezpairik gabe. Baina izugarria da oraindik egi-
teke dageen lana. Barruti asko dagoe euskalduntzeko. Erdaltzaile
ditugu, zoritxarrez, kultur bide gehienak.

Halere, ordea, ohartu gara ez dutela hala izan behar. Sar dadila
euskara estaduaren eskoletan, eskatu du oraindik orain Donostiako
Udaletxeak. 1906garrenean, Larreta jaunak Gipuzkoako Diputa-
zioan egin zuen eskabidea gogarazi digu oraingo honek. Beste
erazbaki askoren artean hauxe erabaki zen batzarre hartan: “Eus-
karaz dakiten eskola maixuak sortzen ahalegindu, umeei eskoletan
erdararekin batera euskara irakats diezaien”. (RIEV I-103.orrian).

Geroztik euri asko egin du, Euskal Herrian behintzat. Baina,
erdara hutsean jarraitu dute estaduaren eskolak. Ez da ezeren al-
daketarik .izan. Eskabidehutsean geratuke ote da Donostiake Uda-
letxearen hau ere?

Eskuartean ditugun lanak indartzen eta ugaltzen saiatu behar
dugu. Berehalaxe datorkigu denoi aro berria. Laster amaituko dira
udako jaiak eta oporrak. Z. Argiak ere arnasa piska bat hartzeko
aukera izan du, Uztailean eta Abuztuan aleak baknduz. Irailaren
haseratik ekingo dio berriro, astero, txintxo ateratzeari.

Ekin diezaiogun bakoitzok geure lanari. Honela bakarrik ber-
txatuko ditugu besteak ere gure bidean sar daitezen.

DI STIRAK

KULTURAZKO HERRALDA

Herralda da euskeraz «emi- ran, haren idazkien erdera
grazio»  delakoari ematen nahiko zaila eta traketsa
diogun izena. Bi herralda izan ohi zen; baina, oncuan,
mota dago, ordea, eta ge- gero eta hobeto ikasi uen

erdera erabiltzen, eta azke-
nik erdal idazle estimagarri
bat izatea lortu zuen.

Erderara herbesteratzen di-
ren idazle euskaldunak inork
ez ditu gaitzetsiko. Kulturaz-
ko herralda, urrutik datorren
gizarteko gertaera bat da
eta, ez omen dago edono-
rren eskutan honelako ego-
erari ihes egitea.

Euskaldun asko, bere hiz-
kuntzagatik lotsatu ohi zan,
eta euskera kultur bidetzat
hartzea burutik ere ez zi-
tzaion pasatzen.

Herriko mintzaira gutxies-
tea, Euskalerrian ez ezik,

hienetan bata ez dator bes-
tea gabe, biak sinkroniakoak
ez izan arren.

Herri batetan ekonomiazko
estrukturek populuari bizibi-
deak ematen ez dizkiote-
nean, jendeak atzerrira egi-
ten du ogi bila. Herria agor-
tzen du, odol jario ikaraga-
rri honek. Euskalerria asko
penatu da —eta penatzen—
gaitz horiengatik.

Baina beste herralda mota
bat bada, lehena baino kal-
tegarriagoa. Herri baten kul-
tur inguruak, urri eta eskas
delarik, kulturzaileei behar
duten buruzko janaria ema-

ten ez dienean, beste kultu-
ra baten bila joan behar du-
te hauk, nahi ta nahiez.

Intelektual kulturak inguru
eta saltsa egokiak eskatzen
ditu: egiazko maixu, kreatzai-
le eta bilatzaileak; eztabaida
eta kritikak; irakurle, entzu-
le eta ikasleak; intelektual
azoka antzeko bat, eta beste
gainerako gauza asko. Guzti
horiek gabe, kultur biziak ez
du izaterik, eta agortzen da.

Hori omen da, hain zuzen
ere, gure herrian orain arte
gertatu dena.

Euskal pentsalari eta idaz-
lerik  handienetan,  zenbat
izan dira euskera zientzia
edo arte espresiobidetzat
hartu dutenak? Guti baino
gutiagok, eskuko behatzekin
konta daitezkeenak.

Lehen garai batez ezagutu
genituen  euskaldun  gazte
guztien arazo eta ametsik
nagusiena, erderaz ongi egi-
tea izan ohi zen, letren bi-
deari ekitean. Hala gertatu
zen, esate baterako, gure bi-
hotzeko adiskide zen Arte-
che idazlearen kasuan. Hase-

beste alde askotan gertatu
da. Cervantes handiak bere
biziko hizkuntzaren desesti-
ma  salatzen zuen, bai eta
—gauza harrigarri dena—
euskaldunei euskeraz idazte-
ra deitzen ere. «Todos los
poetas antiquos escribieron
en la lenqua que mamaron
en su leche y, siendo esto
asi, razon seria que no se
desestimara al poeta aleman
porque escribe en su [en-
gua, ni al castellano, ni si-
quiera al vizcaino que escri-
be en la suyas.

Egunotan kontzientzia be-
rri bat esnatzen hasi da. hor-
taz, gazte intelektualen ar-
tean. Baina abiada hau gal
ez dadin, cuskal kultur in-
guru indartsu bzt sorrerazi
behar da, gure herriaren kul-
turadun quztiak bereganatzen
ahal diiuena.

Hau lortzeko nola jokatu
behar dugu? Holako ingurua-
ren kondizioak nolakcak izan
beharko dira? Komeni izanen
litzateke problema hauk on-
gi aztertzea.

Karlos Santamariak

Txinpantzea: gure anaia hizkia

Txinpantzeak eta goriiak begira-
tuta, nor ez da inciz zooetan ha-
rriturik gelditu? Gorilaren zenarka-
ko begirada ez da, izan ere, ahanz-
ten diren xumekeria horietakoa. Eta
txinyantzearen eskuak eta irriak
ikusita, nork ez du barne kezkarik
senditu?

Europatar zibilizazioak eman di-
gun segurkerian gu oker finkatu-
rik, ordea, aisa baztertu izan di-
tugu kezka izpi horiek mende eta
mendetan barrena; eta geure kol-
korako esan izan dugu: «bai, bai,
zerbait ematen dik; baina gu bes-
terik gaituk, gu bestelakoak gaituk
halere». Eta antropozentrismoari
eutsi diogu, eta geure buruaz ha-
rropuzturik jarraitu.

Aspaldikoa da Darwin. Eta ha-
ren teoria bere hartan eta osoan
onartua ez bada ere, geure egiaz-
ko maila aitortzetik gertuago gau-
de gaur, hari esker, orain dela
ehun urte baino. Gero eta azkar-
kiago bultzatzen du zientziak joera
horretan; eta azken-aurreko «Psy-
chologie» hilabetekariak xeheki
azaldu duenez (ikus 52. zenb., 1974-
eko Maiatzakoan, J.D. Fleming-en
artikulua, 6-15 orrialdeetan) beste
frogabide harrigarri  bat badugu
gaur txinpatzearengan (eta primate
guztiengan, noski) geure anaia biz-
kiak antzemateko.

Neure izkribu hau sobera ez |u-
zatzekotan, Fleming-en artikuluan
bertan irakur daitezkeen xehetasu-
nak ez ditut hemen emango. U.S.A.-
ko saiaketa horien funtsa hitz gu-
txitara bildu nahi izanez gero, hau
izkiria nezake ausaz: gaur egun fro-
gatua dela txinpantzeak mintzame-
na baduela, txinpantzeak hitzegiten
ikas dezakeela alegia; eta 1979ra-
ko 25 txinpantze izango direla min-
fzamenaz hornituak (gaur badira
hamar bat), eta beharbada elkarri
hizkera hori erakasten hasiak.

Jakina: txinpantzeak ezin dezake
ahozko hizkerarik erabil, horretara.
ko abots-tresna egokirik ez duela-
ko. Gardner-tarren ideia argitsua,
horretara, hau izan zen: zergatik
€z gor-mutuen esku-hizkera eraka-
tsiko?

Eta mintzabide hori ematekotan
abiatu ziren 1966an Gardner senar-
-emazteak Washoe txinpantze-eme-
arekin (aspaldian beste artikulu ba-
tetan aipatu nuenez), eta Amerike-
tan gizakumeekin erabiltzen den
esku-hizkera ofiziala hautatu zuten
mintzabidetzat: «A.S.L.» delakoa,
American Sign Language. Washoe-
-ren aurrean horixe erabiltzen zu-
ten beren artean ere, eta ez bes-
terik. Txinpantzeak, horrela, AS.L.
esku-hizkeran murgilduta  aurkitu
zuen bere burua; eta hilabeteetan
barrena hitz-keta hauek ikasi zi-
tuen:

Lehenengo 7 hilabeteetan=lehe-
nengo 4 hitzak «Washoe oso
gaztea zelarik)

Ondoko 7 hilabeteetan=beste
9 hitz gehiago

Ondoko 7 hilabeteetan=beste
21 hitz gehiago

Ondoko 15 hilabeteetan=beste
51 hitz gehiago

Ondoko 12 hilabeteetan=beste
75 hitz gehiago

Guztira:

4 urtetan, beraz = 160 hitz!

Beste erakaspide desberdin ba-
tzuk erabiliz, ikas-abiada bertsuak
neurtu dira hez-aldian ari diren
beste txinpantzeengan: Sarah, Eli-
zabeth, Peony, Bruno, Booce, Sa-
lome, Ally, Lucy, Lana...

Harrigarriena ez da, halere, hitz-
-kopuru handi horren ikastea bera,
hiztegi horren ikaspidea eta erabil-
bidea bertatik aztertzeak erakus-
ten diguna baizik.

I batetik hau ageri da: txin-
badutela sekula entzun
iltusi ez dituzten hitz-ezkonke-
tak sortzeko dohaina: hain zuzen
ere, Chomsky-k hizkuntzaren gako-
tzat daukan dohaina. Washoe-k, be-
raz, sekula ikusi ez zituen ahateak
izendatu nahiz, «ur-txoris hitz-segi-
da asmatu zuen bere kabz; eta
maite ez zuen makako gaizto bat
izendatzerakoan, sekula ‘ikasia ez
zuen «tximu-zikin» hitz-bikotea bo-
ta zuen ziplo, eta behin eta berriz
ondoko egunetan eta makakoari bu-
ruz xoilki.

Beste alde batetik, eta hitzen se-
mantika-zabalerari dagokionez (hi-
tzen «esan-nahi» edo adierazkizuna-
ren zabaleraz), Saussure-k azaltzen
zuen bezalaxe, jakintza-sail baten
barruan hitz berri bat ikasteak, se-
mantika-zabaleren moldaketa berri

bat dakar ondotik hitz-sail horretan
guztian. «Gerezi» hitza ikasteak,
esaie baterako, bi partetan zatitu
<uen frutuen multzoa: alde batetik
«gereziak» berezten zituen Washoe-
-k, eta bestetik gerezi ez diren
gainerako «frutus guztiak.
Hirugarrenekorik, txinpantzeak
badu, ageri denez, «kategori-ikus-
kera» delakoa: alegia, izaki antze-
koak gutxi gora-beherako mordotan
sailkatzeko edo taxutzeko ahalme-
na. «Zabalik» hitza ikastean, esate
baterako, frigo-ateei buruz erabil-
tzen zuen hitza haseran, crakatsi
zitzaion kasuan zehazki beraz (fri-
goa «zabalik» dago, edo ez dago,
edo abar). Baina esku-kinu berbe-
ra erabiltzen du gaur Washoe-k la-
tak zabalik daudela adierazteko, eta
gauza berbera armairu-kajoiei bu-
ruz ere; eta, baita hau ere, eta
hauxe harrigarriena, iturriei buruz
mintzo delarik! Txinpantzearen abs-
trazio-mena agirian gelditu da be-
raz; zeren-eta iturri batetik ura pa-
satzeak eta frigo baten atea zaba-
lik egoteak ez baitute, kanpoko
itxurari dagokionez, batere antzik!
Hitzen segida edo taxukerari da-
gokionez, azkenekorik, txinpantzea
gauza da, aurkitu denez, bi hitzen
segidaren axolaz jabetzeko: A-B se-
gida, alegia, ez dela B-A segida
bera. Eta hau oso inportantea da
hizkuntza askotan: frantsesez, gon-
barazio batez, «Pierre frappe Jean»
eta «Jean frappe Pierre» ez dira
gauza bera! Sintaxi-kontuan, horre-
la, hitzen segida berezi ahal izatea

funtsezkoa izanik, txinpantzearen
ahalmen hori oso garrantzitsutzat
jotzen da.

Txinpantzeak eta guk, hitz batez,
azken funtsean, bide berberetik lor-

tzen bide ditugu hizkuntzaren ikas-
pena eta erabilera.

Txinpanizea, bestela esatekotan,
zinez da gure anaia bizkia; eta ez
itxuraz bakarrik.

Ondorio ezin larriagoak dakazki
honek antropologiari buruz. Zeren-
-eta txinpantzea eta gizona anaia
bizkiak baldin bagara, eta gaur ar-

te _antzematen ez zen heinean
anaia gainera, txinpantzeak eta gi-
zonak Kosmoan patu edo besteki-

Zun guztiz  desberdinak ditugula
pentsatzeko  arrazoinik ez baita
zientzian funtsatzen ahal. Eta bai,

hain zuzen, bestela dela sinesteko
oinarri sendorik.
Beste ondorio sakon bat beste-
rn_k €z aipatzekotan, txinpantzea eta
gizona anaia bizkiak baldin bagara,
h'nr nunbait ere orangutana eta go-
rila; eta lehengusu-edo  bederen
Cambodge-ko jiboia. Gauzak horre-
tara, ordea, zergatik ez somatuko
zakurrarengan ere herengusu edo
larengusuren bat bederen baduke-
gula? Zergatik ez? Zergatik ez sen-
dikeraren aldetik ere? Eta Colette-
fen esaera famatuak («un chien
est un coeur entouré de poils»)
zientzi-oinarria  hartzen du bapa-
tean; eta alimaliekiko errespetua
€ta maitasun-beharra (Euskal He-
rrian gure lotsagarriraino ahantzia!)
arras bestetarik funtsatzen.
Antropomorfismo  harroak  alde-
bat uzteko premia, berriz ere, ezin-
bestezko urrats gisa agertzen zai-
gu. Noiz ikasiko ote dugu, ordea,
Kosmoan tokatu zaigun postu apa-
la eta igarokorra bere horretan eta
bere egian apalki iresten eta ones-
ten?

LARRESORO

GASTEIZ 1974

Behar  bada, betiko topikoekin
bueltaka gabiltzala esango du nor-
baitek, baldin gure Gasteiz, Ara-
bako iriburua, itsusitzen eta zatar-
tzen ari zaigula esaten badut. Bai-
nan, zorigaitzez, txapel gorri zein
txapel txuri dela, ez dago ifortxok
ukatzerik.

Gure iriak, Espaifiiako Estaduari
gagozkiolarik, azkunderik bizkor eta
arrigarriena ezagutu du. Hortan le-
henengoa izan da azken urte hau-
etan, onerako, eta txarrerako ere.
Industria aldetik, forutasunak me-
sede aundia egin dio Arabari, Na-
farroari egin dion bezalaxe. Nafa-
rroaren industriatzea —betiko listi-
llo eta buru beroen tesisen gai-
netik—, ez bait daiteke konpreni
forutasunik gabe. Bestaldetik, eta
neurri aundi batez, Arabako indus-
triaren zati dexentea Bizkai eta Gi-
puzkoako industriaren adarra bes-
teirk ez da.

Bizkai eta Gipuzkoako industria-
ren adarra izateak gauza onik eka-
rri izan dio Arabari, bide hortatik
euskeraz egiten duen jende asko
etorri bait da Gasteiza. Horrezaz
gaifiera, Gasteizek halako indarra
duelakoz, inguru errietako jende
asko etorri da honera bizitzera. He-
men ere alde onak eta txarrak;
alde batetik Araban makrozefalis-
mo izugarri bat gertatu da iribu-
ruarekin, Arabako biztanlerik gehie-
nak hemen, Gasteizen, bizi bait di-
ra, pillaturik, egunetik egunera ge-
ro eta zatarrago egiten dituzten
rietan. Bestetik, aldiz, jende eus-
etxe-monstruo eta arraskazelu ho-
kalduna ere etorri da. Aretxabale-
takoa, kasu.

Ezin  ukatuzkoa da, desarrollo
edo azkunde bizkor eta dexentea
ezagutu dugula azken urte hauetan.
Bainan, bildur gara, Bizkaian eta
Gipuzkoan gertatu dena gertatuko
ote den Araban. Alegia, desarrollo
extensibo, cuantitatiboa mantendi-
tuko ote den, eta, azken finean,
subdesarrolloan geldituko ote ga-
ren. Hemengo jende batzuk kezka-
tsu azaldu dira, eta, alde hontatik,
irakurgarri izaten da Komertzio
Ganbarak illero-illero argitaratu ohi
duen aldizkaria.

Baifar  kontzientzia, benetako
kontzientzia, Bizkaian eta Gipuz-
koan (eta zer esanik ez Nafarroan,
azkeneko huelgak lekuko), urri xa-

marra da. Edozein tontolapiko dz-
torkigu eta (Amando de Miguel
itzaldi batean, kasu), gure ekono-
miari buruz mintzatzen asten dela-
rik, gure ekonomia gora ari dela
eta sekula baifio dinamikoagoa de-
la esaten digu abailla osoan («Ez
al da jendea hona lan billa etor-
izen ala?»). Eta, bitartean, Gastei-
zen, Euskalerrian jaioak, Egoalde-
ko lau probentzietan jaioak, ez ga-
ra 10-dik 50.era allegatzen. Fta,
alde hontatik, illun xamarra ikusi
behar da geroa. «Poligono de La-
kua> delakoan millaka jende pilla-
tuko da laster; beste «Poligono In-
dustrial> bat asiak dira prestatzen,
eta bertan gure erriarendako bha-
tere interesgarri ez diren hainbat
lantegi  kokatuko dira. Batzuentzat,
beharrezko prozesoa, kapitalisma-
ren barruko  prozesoa; beste ba-
tzuentzat, ordea, deseuskalduntze
sistematiko baten pausoak, luzaro-
rako zapalkuntza baten segurtatze-
aren pausoak.

Etor zaitezte Gasteiza eta ikus.
lkus  karreterak, kaleak, etxeak;
ikus umeak, jostatzeko lekurik ga-
be, ikus jende adifiekoak, jubila-
tuak, ~berentzako atseden-toki eta
lantokirik gabe (arazo hontaz ari
dira parrokietan lan egiten), ikus
erdal eskolak, ikus arbolak, lurre-
ra boteek, ikus kanpoko arkitekto,
sendagille, funtzionarioak...

Hau da nunbait aldatu behar du-
gun egoera. Gure erriak aspaldian
erakutsi du aldatze nahia. Baifian
berbetan eta txorakerietan jarrai-
tzen bagera akabo gara. Azken
amar-amabost  urteotako  historia
berriro  berritzen badugu, akabo.
«Guardias 'y ladroness-ko jokabi-
deak baztertu beharrak dira, baldin
€ta gauden zulotik atera nahi ba-
dugu  behintzat. Belarririk duenak
emtzun beza.

